
Studenti 3
Shkruani në një copë letër fjalën tempull dhe tregojani grupit tuaj. Shpjegoni se Pali shpesh iu referua 
tempullit në mënyrë figurative. Siç shënohet te 1 Korintasve 3:16–17, ai përdori fjalën tempull për t’iu 
referuar bashkësive të Kishës.
Ftojeni një pjesëtar të grupit tuaj që të lexojë me zë të lartë 1 Korintasve 3:16–17. Vëreni grupin ta 
ndjekë, duke kërkuar atë që tha Pali se duhej të kuptonin anëtarët e Kishës në Korint. Shpjegoni se ju 
( vargu 16) i referohet bashkësive të Kishës dhe se fraza “në qoftë se dikush e prish tempullin e Perëndisë” 
(vargu 17) i referohet dikujt që përpiqet ta shkatërrojë popullin e Perëndisë.

• Sipas vargut 16, çfarë donte Pali që anëtarët e Kishës të kuptonin rreth bashkësive të tyre?
Megjithëse 1 Korintasve 3:16–17 ka gjasa që t’i referohet trupit të Kishës si një bashkësi, këto vargje 
mund të gjejnë zbatim edhe për trupin tonë fizik.

• Si mund të gjejë zbatim 1 Korintasve 3:16–17 edhe për trupin tonë fizik? Cilat janë pasojat e prishjes 
së trupit tonë?

Përmblidhini 1 Korintasve 3:18–23, duke i shpjeguar grupit tuaj se Pali u mësoi shenjtorëve që urtësia e 
vërtetë gjendet te Jezu Krishti dhe se dituria e botës është “marrëzi pranë Perëndisë” (vargu 19).

